
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

মানুষের ভাষা আজ কার কাছে নতজানু হবে?



বিষে-নীল এই মন্বন্তর, নিরঙ্কুর বীজে রাত গুল্মময় তবু

নিঃস্ব খামারের বুক চিরে জেগে ওঠে নিরীশ্বর চাদ!

ঝসে-যাওয়া ফসলের মাঠে কোন্ আলো খোঁজো, পূর্বমেঘ?

পাঁজরে মশাল জ্বেলে সময় সমিধ হলো, দ্যাখো!



অন্ধকার ঢেলেছি আখরে, অন্ধকারে দোহার খুঁজেছি

আতুরের পদাবলী থেকে কীভাবে জাগাব কাল-পুরুষের তরবারি?



কোথায় আমার হারিয়ে-যাওয়া পথ, ঝরে-যাওয়া স্বপ্ন

কোথায় তুমি, ঝরা পাতার ব্যুৎসব?

কোথায় আমার নিরবধি কাল, কুলশীলহীন অন্ধকার

কোথায় তুমি জলঝর্নার ধ্বনি?

কোথায় আমার অসমাপ্ত রূপকথা, ব্যক্তিগত বিষাদের ভার

কোথায় তুমি, ইতিহাসের রঙ্গমঞ্চ?

কোথায় আমার সময়-পেরোনো দোঁহাকোষ, অনিঃশেষ

লোকায়ত সুখ

কোথায় তুমি আলোহীনতার অভিমান, কবিতার

কুশপুত্তলিকা?



এই কৃষ্ণপক্ষে এসো খুঁজি কোথায় মানুষ...

ধর্মের কুহকে নয়, ঘনকালো রাত্রির আবরণে নয়

যেখানে স্বপ্নের স্থাপত্য গড়েছে মানুষের ভাষা

সেখানেই বিনিময় করি হাসি, অশ্রু আর ক্ষমা চাই

মানুষের কাছে যে-মানুষ আলোর সন্তান...

		 এই পাতা শেষ সম্পাদিত হয়েছে ১৬:৫৪টার সময়, ১৫ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

